ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2011 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶՊԵՏԱՐԱՆՆԵՐԻՆ 

ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 21-Ի N 1030-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և «Իրավական ակտերի մաuին» Հայաuտանի Հանրապետության oրենքի 72-րդ հոդվածին համապատասխան` Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության մարզպետարաններին 2011 թվականի ինն ամսում հատկացնել 80000.0 հազ. դրամ՝ Հայաստանի Հանրապետության 2011 թվականի պետական բյուջեով նախատեuված Հայաuտանի Հանրապետության կառավարության պահուuտային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով)՝ համաձայն հավելվածի.
2. Սահմանել, որ սույն որոշման վրա չեն տարածվում Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման դրույթները.
3. Ուժը կորցրած ճանաչել Հայաuտանի Հանրապետության կառավարության 2011 թվականի հուլիսի 21-ի <<Հայաստանի Հանրապետության մարզպետարաններին գումար հատկացնելու մասին>> N 1030-Ա որոշումը.

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶՊԵՏԱՐԱՆՆԵՐԻՆ 

ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 21-Ի N 1030-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
1.
Անհրաժեշտությունը
Նախագծի ընդունումը պայմանավորված է այն հանգամանքով, որ ՀՀ կառավարության 2003 թվականի դեկտեմբերի 24-ի N 1937-Ն որոշման 3-րդ գլխով սահմանված են որոշակի դրույթներ, որոնք պահանջում են իրար հետ փոխկապակցված գործառույթների իրականացում և այդ գործառույթների իրականացման համար պահանջվող ժամանակահատվածը պահպանելու դեպքում հնարավոր չի լինի կատարել ՀՀ կառավարության 2011 թվականի հուլիսի 21-ի N 1030-Ա որոշմամբ նախատեսված գումարների իրացումը: 
 2.      Ընթացիկ իրավիճակը և խնդիրները
Հայաստանի Հանրապետության Նախագահի 2004 թվականի մայիսի 20-ի թիվ ՆԿ-113-Ն կարգադրությամբ ֆիզիկական կուլտուրայի և սպորտի բնագավառում սահմանված <<Լավագույն մարզական ընտանիք>> եզրափակիչ մրցույթի երրորդ փուլի, ՀՀ անկախության 20-ամյակին նվիրված միջոցառումների իրականացման և ՀՀ մարզերի բնակչության թվաքանակի մեկ շնչի հաշվով ՀՀ կառավարության 2011 թվականի հուլիսի 21-ի N 1030-Ա որոշմամբ ՀՀ մարզպետարաններին հատկացվել է 80000.0 հազ. դրամ` Հայաuտանի Հանրապետության կառավարության պահուuտային ֆոնդի հաշվին:
ՀՀ կառավարության 2003 թվականի դեկտեմբերի 24-ի N 1937-Ն որոշման 3-րդ գլխով սահմանված դրույթներով առաջնորդվելու դեպքում հնարավոր չի լինի ժամանակին իրականացնել ՀՀ կառավարության 2011 թվականի հուլիսի 21-ի N 1030-Ա որոշմամբ հատակցված գումարի շրջանակներում նախատեսվող միջոցառումները:
3.
Տվյալ բնագավառում իրականացվող քաղաքականությունը

Հայաստանի Հանրապետության Նախագահի 2004 թվականի մայիսի 20-ի թիվ ՆԿ-113-Ն կարգադրությամբ սահմանված <<Լավագույն մարզական ընտանիք>> մրցույթի և  ՀՀ անկախության 20-ամյակին նվիրված միջոցառումների իրականացման ապահովումն է:
4.  Կարգավորման նպատակը և բնույթը

Կարգավորման նպատակն է Հայաստանի Հանրապետության Նախագահի մրցանակի համար <<Լավագույն մարզական ընտանիք>> հանրապետական մրցույթի փուլերի շարունակականության ապահովումը: 
ՀՀ անկախության 20 ամյակը և տարելիցին նվիրված միջոցառումների պատշաճ իրականացումը: 

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ ժամանակին համապատասխան կիրականացվեն Հայաստանի Հանրապետության Նախագահի մրցանակի համար <<Լավագույն մարզական ընտանիք>> հանրապետական մրցույթի եզրափակիչ երրորդ փուլը և ՀՀ անկախության 20 ամյակին նվիրված միջոցառումները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2011 թվականի հուլիսի 21-ի N 1030-Ա որոշումն ուժ կորցրած ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության մարզպետարաններին գումար հատկացնելու և Հայաստանի Հանրապետության կառավարության 2011 թվականի հուլիսի 21-ի N 1030-Ա որոշումն ուժ կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

